
Dashavatarastotramanandatirtha

દશાવતારસ્તોત્રમ્ આનન્દતીર્થરચિતમ્

(આનન્દતીર્થવિરચિતમ્)
મત્સ્યકરૂપ લયોદવિહારિન્ વેદવિનેતૃ ચતુર્મુખવન્દ્ય ।
કૂર્મસુરૂપક મન્દરધારિન્ લોકવિધારક દેવવરેણ્ય॥ ૧॥
સૂકરરૂપક દાનવશત્રો ભૂમિવિધારક યજ્ઞવરાઙ્ગ  ।
દેવ નૃસિંહ   હિરણ્યકશત્રો સર્વભયાન્તક દૈવતબન્ધો॥ ૨॥
વામન વામનમાણવવેષ દૈત્યવરાન્તક કારણરૂપ ।
રામ ભૃગૂદ્વહ સૂર્જિતદીપ્તે   ક્ષત્રકુલાન્તક શમ્ભુવરેણ્ય॥ ૩॥
રાઘવ રાઘવ રાક્ષસશત્રો મારુતિવલ્લભ જાનકીકાન્ત ।
દેવકીનન્દન સુન્દરરૂપ રુક્મિણીવલ્લભ પાણ્ડવબન્ધો॥ ૪॥
દેવકીનન્દન નન્દકુમાર વૃન્દાવનાઞ્ચન ગોકુલચન્દ્ર ।
કન્દફલાશન સુન્દરરૂપ નન્દિતગોકુલવન્દિતપાદ॥ ૫॥
ઇન્દ્રસુતાવનનન્દકહસ્ત ચન્દનચર્ચિતસુન્દરીનાથ   ।
ઇન્દીવરોદરદલનયન મન્દરધારિન્ ગોવિન્દ વન્દે॥ ૬॥
ચન્દ્રશતાનન કુન્દસુહાસ નન્દિતદૈવતાનન્દસુપૂર્ણ ।
દૈત્યવિમોહક નિત્યસુખાદે દેવસુબોધક બુદ્ધસ્વરૂપ॥ ૭॥
દુષ્ટકુલાન્તક કલ્કિસ્વરૂપ ધર્મવિવર્ધનમૂલ યુગાદે ।
નારાયણામલકારણમૂર્તે પૂર્ણગુણાર્ણવ નિત્યવિબોધ॥ ૮॥
આનન્દતીર્થમુનીન્દ્રકૃતા હરિગાથા ।
પાપહરા શુભા નિત્યસુખાર્થા॥ ૯॥
ઇતિ શ્રીઆનન્દતીર્થવિરચિતં દશાવતારસ્તોત્રં સમ્પૂર્ણમ્ ।

